
SANTIAGO REMBICUACHIA
SANTIAGO

Mahenduhasa

1 Che, Santiago, Tiipa, yande Yar Jesucristo
rembiguai aico. Amondo che mahenduhasa
doce yuvirecoi vahe Israel iguar opacatu ivi rupi
ofiemosai vahe upe.

Mbahecuasa ou vahe Ttipa sui

2 Che rivireta, peviharetefiora peico acoi oimese
tecodhasa péu yepi. 3 Esepia, peicua niha pe
poreroyasa rese oimese mbahe tecodhasa, ahe
ipipe peyembohe pe fiemosa &gua rese peico.
4 Peicorlo ité pe reco fiemosasa pipe pe reco mohivi
tupri catu dagua. Ev0c01yase nipane iri chira
mbahe Tlipa suindar péu.

5 Iyavei acoi ipanese que ava pe pahu pendar
upe yaracua agua, toporandu Tiipa upe. Evo-
colyase ahe omboura chupe. Esepia, ahe opacatu
upe mbahe ombou guiecatéhiéhisa pipe iyavei om-
bahe mboasi€hisa pipe avei. 6 Iyacatu rumo
evocoi ava oporandura Tilipa upe sese oyeroya
pipe, ndahei chira opihafiemofieta rerova-rova
téisa pipe inungar acoi ivitu i ombohitu-hitu t€i
vahe. 7 Acoi égiie ehi-ehi téi vahe ava ndoipisii
chira mbahe yande Yar sui yuvireco. 8 Esepia,
Nepei ari ipihafiemorieta fiepei mbahe rese, ambuae
ari ambuae rese. Ndoyemoviracuai glieco tupri
dgua rese yuvireco.

9Iyavei que Jesus reroyasar seco mbegle vahe
toyemboviharetefio yepi Tlipa omboeco ivate dgua
rese. 10 Iyavei mbahe yar secoi vahe pe pahuve,
toyemboviha vitefio Tlipa viroyise seco ivatesa
sui. Esepia, mbahe yar yuvirecoi vahe inun-
gar caha potri €qiie ehi raimi téi vahe yuvireco.
11 Evocoiyase acoi ari 0sése, sacu iteangase, ahese
caha opa ipiru; ipotri avei opa oviapi ichui iyavei
iporafietesa opa ichui. Egiie ehi aveira ava mbahe
yar; omanora oporaviquisa sui.

Tecodhasa, porodtoisa resendar

12 Acoi ava oyemoviracua vahe porodtoisa upe
oyembovihara oico. Esepia, osasa tuprise evo-
col porodtoisa, oipisira porerecosa, ahe tecovesa
apiréhi vahe Tilpa ombou vahe guaisupar upe.
13 Acoi ava oyanduse porodtoisa oyeupe mbahe
téi apo dgua, “Tlipa revo églie ehi cheu” ndehi
chira. Esepia niha, Tlipa atoisar ndipoi eté mbahe
téi oyapo uca vahera chupe. Iyavei ahe nofiatoi
avei mbahe t&i apo agua ava. 14 Co rumo ava
opihafiemofieta rai upe ofieatoi uca mbahe téi apo
dgua yepi. 15 Gliemimbotarai pipe evocoiyase oyapo
angaipa. Ipare angaipa apo pipe sui ou manosa
chupe.

16 Che rivireta, che rembiaisu, peyembopai
rene. 17 Esepia, opacatu mbahe aviye vahe ahe
Tlipa ombou vahe yandeu. Ahe niha opacatu
iva rese mbahe aposar. Ndahei rumo gliembiapo
nungar secoi. Esepia, sembiapo ofiecufiaro vahe.
18 Ahe rumo ombou ité tecovesa yandeu co fiehesa
supi eté vahe pipe ‘toyuvirecoi inungar yipindar

mbahe miti ha seropovéhepri cheu opacatu che
rembiapo sui’ ohesave yandeu.

Tlipa rese yande pihafiemofietasa Supi tupri vahe

19yavei che rivireta, che rembiaisu, peyemom-
ahenduha co che fiehe rese: peyapisaca tupri
voira ambuae ava fiehe rese, mbeguie rupi rumo
pefiehera chupe iyavei ndapembahemboasi voi
téi chiaveira. 20 Esepia, yambahemboasi voi
téise, ndayayapoi Tlipa remimbotar. 21 Evocoiyase
peseya teco raisa, opacatu ambuae oime vahe
mbahe naporai vahe pe pahuve. Co catu pe yemo-
minisave peroya catu vite Tlipa fieche omoingue
vahe pe piha pipe. Ahe niha vireco piratasa pe
pisiro dgua.

22 Pe rumo pemboaviyera co pe mbohe vahe
Nehesa; ndahel acoi pesendufio téira. Esepia,
pesendufio t€ise, pe ae peyembopara. 23 Supi
eté acoi ava osendufio t@ise Tlipa Nehengagiier,
ipare rumo ndoviroyai, ahe inungar acoi ava os-
epiafio téi vahe vova yepiasa pipe. 24 Ipare rumo
oyepepise ichui, cliriteimi sesaraifio ichui. 25 Acoi
ndasesarai vahe ité rumo glemiendu sui iyavei
oyapisaca tupri vahe co mborocuaita maranehi
mbahe-mbahe téi sui yande rerocua vahe rese
iyavei oyemoviracuafio ité vahe oyapo vahera
iporocuaita, ahe oviharetera opacatu giilembiapo
tupri rese.

26 Amove ava, “Che aguata tupri Tlipa rupi” ehi
téi. Ndoicuai rumo ofiehe monguiriri dgua. Evo-
coiyase ahe ae oyembopa oico. Sembieroya evo-
coiyase égiie ehi téi vahe. 27 Yarecose rumo yande
rembieroya icatupri, nimarai vahe yande Ru Ttipa

rovai, ahese yaipitiviira co tiréhi, imer mano vahe-
cuer aveiiparaisusarese. Iyaveindayayapoi chira
mbahe naporai vahe.

2

Ndayamboyoaviratii chira ava mboeteisa
sereco”
1 Iyavei no, che rivireta, pe peroya vahe

yande Yar Jesucristo seco porafiete vahe peico,
ndapeyeaisu yoavii chira. 23 Inungar-ra que
ava mbahe yar oiquese pe fiemonuhasave Vifia,
ahe icud penda oro vahe, iturucuar catupri ai
vahe. Sese pehafieco tupri, “Eguapi co tenda aviye
catu vahesave” peyera chupe. Ahe pipeve avei
co oiquese pe pahuve iparaisu vahe oturucuar
cuacua vahe reseve, “Eipe peve nde epita,
anise eguapi ivive” aipo peyefiora co chupe
vifia. 4 Evocoiyase &glie peyese, peyapo mbahe
ndoyoyai vahe, naporai vahe pe pdhuve ae
lyavei peyeapo ava poravosar nungar peico pe
pihafiemofieta raisa pipe.

> Che rivireta, che rembiaisu, pesendu aipo
hiehesa: Tilipa oiporavo ava iparaisu vahe co ivi
pipe ‘toyuvirecoi mbahe yar nungar che reroyasa
rereco’ oya, iyavei ‘toipisi che remimombehugiier
rupi che mborerecuasa oyeupe nara’ oyapave
guaisupar upe. 6 Pe rumo seroirosa pipe pemochi
ava iparaisu vahe. ¢Ndahei vo mbahe yar mara-
mara t€i pe rereco yuvireco yepi? Ahe niha pe
mbotiriri mborerecuar rovai pe reraso yuvireco
yepi. 7 Ahe avei niha ofiehe-fiehe téi seroirosa pipe

yande Yar yaroya vahe rer imboyeroyapri rese
yuvireco.

8 Supi eté yayapo mbahe aviye vahe
yamboaviyese mborocuaita ivate catu vahe
icuachiapri aipo ehi vahe: “Pesaisu ava pe yeaisu
nungar” ehi vahe. 9 Acoi yayeaisu yoavirati téise
rumo, ahese yayapo angaipa, yayavi mborocuaita
Tpa rovai. 10 Esepia, acoi ava viroya vahe
opacatu mborocuaita, ipare rumo oime que
Nepei nomboaviye tuprii vahe, ahe oyavi opacatu
mborocuaita. 11 Esepia, Tlipa ité niha aipo ehi:
“Ndapeyemboaguasai chira” ehi. Ahe avei aipo
ehi: “Ndapeporoyucai chira no” ehi. Yepe acoi
ndapeyemboaguasai chira vifia, pe poroyuca
pipe rumo, peyavi mborocuaita. 12 Evocoiyase
pefiehe tuprira iyavei peico tupri aveira. Esepia,
oporandura yande recocuer rese yande Yar
oporocuaita pipe gueru vahe yande reco tupri
dgua. 13 Supi eté acoi ndoiparaisuerecoi vahe ava,
ahe chupe ndipoi chiaveira poroparaisuerecosa
mborandusave. Oporoparaisuereco vahe rumo,
ahe soriveté catura yuvireco ahe ari pipe
mborandusave curi.

Yamboaviye itera mbahe; ndahei chira yande
fiehe téi
14 Che rivireta, ¢aviyera piha acoi ava, “Ayeroya
yande Yar rese” ehi téi vahe, ndoyapoise mbahe
aviye vahe yuvireco? ¢Oicatura piha ahe ofiepisiro
aipo ohe pipe téi yuvireco? 15 Inungar-ra oimese
que yande rivri, anise yande reindri upe ipanera
iturucuard, semihura ari yacatu rupindar vifia.
16 Evocoiyase que pe aipo peyefiora chupe vifia:
“Aviye, eso tupri eico. Eyeao eso sdhisagler sui,
ecaru tupri” peyera. Ipare rumo ndapemondoise

mbahe ipane vahe chupe, ¢aviyera piha ava upe
aipo yande he t&i vifia? 17 Egiie ehi avei, “Ayeroya
yande Yar rese” yande hesa; ndayayapoise rumo
mbahe aviye vahe aipo yande hesa pipe, aipo yahe
téi yaico.

18 Aviyeteramo ava pe pahu pendar aipo ehira
cheu: “Nde ereyeroya yande Yar rese, che rumo
ayapo mbahe tupri” ehi. Che evocoiyase aipo
ahera chupe: “Emboyecua ru nde yeroyasa
mbahe nde rembiapoéhi pipe. Evocoiyase che
amboyecuara che yeroyasa oime vahe che
rembiapo pipe ndeu” ahera. 19 Nde niha aipo,
“Che aicua oime fiepei Tlipa” ere. Supi eté aipo ere.
Co rumo caruguar avei oicua. Ichui osiquiyepave
rumo ahe oririi eté yuvireco. 20 jMbia, tapeico
eme ndayaracuai vahe!  (Ereicua vo co nde
mbahe apoéhisa nde yeroyasa églie ehi té&i vahe?
21 Esepia, Tlipa oipisi yande ramoi Abraham seco
tuprisa pipe oicuavéhese porerecosa nungar
guahir Isaac chupe aracahe. 22Indd, Abraham
yeroyasa omboyecua ité gliembiapo catuprireseve.
Evocoiyase €gilie ehi ahe guembiapo tupri pipe
omboaviye tupri oyeroyasa oico aracahe. 23 Egiie
ehi yaviye icuachiapri aipo ehi vahe: “Abraham
viroya ité Ttlipa, evocoiyase, ‘Co seco catupri vahe’
ehi Tipa ipisi” ehi. Ahese ava, “Abraham Tipa
mboripar ité” ehi yuvireco chupe.

24 Indo, Tiipa, “Co seco catupri vahe” ehi ava
upe sembiapo tupri repiase yepi, ndahei iyeroy-
asa rese gierafio. 25 Egiie ehi tupri avei cufia
ndipihai vahe Rahab upe. Esepia, ahe omoingue
fAuvirfo ava ivi repiasar imondopri guéta pipe,

ipare ofiomi imondo ambuae peri rupi yamo-
taréhisar sui. Ipipe sui Tlipa oipisi inungar-ra seco
ivi tupri vahe vifia. 26 Egiie ehi yande rembiapo
catupri ndayamboyecuaise yande yeroyasa pipe,
ahe inungar avei Espiritu ndasecoise yande rese,
yande yeroyasa evocoiyase omano téi eté oico.

3

Yande fiehe resendar

1 Che rivireta, yipindar ndapeyeapoi chira seta
etepri oporombohe vahe peyepahuve. Esepia,
peicua niha yande oporombohe vahe yaicose,
Tilipa oporandu catu itera ambuae ava sui yande
porombohe aglier rese yandeu curi. 2 Opacatu
yande yayavi setd mbahe rese yepi. Oimese
que ava ndoyavii vahe ofiehe, ahe ava seco ivi
tupri vahe. Iyavei oicua tupri opacatu gleco
rereco tupri dgua. 3 Inungar acoi yamondose
cavayu yuru penda sese seroguata dgua. Ah-
ese opacatu cavayu retecuer yaicatu imboyahuva
dgua. 4 Inungar tupri avei carite guasu, yepe tu-
vicha iyavei yepe ivitu omoafiii opiratagler pipe
vifia, serovasa rahimi pipe rumo seroguatasar
omohivi-hivifio seraso gilemimbotar rupi. 5 Egiie
ehi avei yande dpecu, yepe chihimi t&i vifia, ipipe
rumo yayapo té mbahe tuvicha vahe ava upe.
Inungar avei que tata chihimi vahe sui téi yuvi
guasu opa ocai. 6 Egiie ehi yande fiehesa tata
nungar. Iyavei yande dpecu pipe opacatu mbahe-
mbahe t& yamombehu. jEvocoi mbahe-mbahe téi
mombehusar yande resendar ité! Ahe amove
ovireco mara opacatu yande recocuer. Inungar

tata ova-ova vahe mbahe rese. Evocoi yande
Niehe téisa caruguar suindar. 7 Ava oicatu opacatu
mbahe mimba nimasoi vahe mboaracua agua,
virai, mboi iyavei mbahe ipi para guasu pipendar
aveino. 8Ndipoi eté rumo que ava oipoepi vahera
ofiehe. Yandeu ndiyai eté ipoepi dgua. Yande
fiehesa oporoyuca vahe nungar ité yepi, mbahe
téi eté. 9 Co yande apecu pipe yamboetei yande
Yar Tlpa, ipipe avei rumo yamomara ava, ahe ava
rumo Tlipa oyapo onungar. 10 Egiie ehi eté, yande
fiehe pipe yamboetei Tiipa, ipipe avei yaroiro ava.
Che rivireta, ndiyai evocoi nungar mbahe yayapo
yepi. 11 ;0icatura piha 0sé fiepei i oh€ vahe sui séhe
vahe, iro vahe avei vifia? 12 ;Thara piha higuera
ivira rese aceituna vifia? ¢lyavei oicatura piha uva
hirese ohahigo vifiano? jAni, ndoicatuieté! Iyavei
ndoicatui fiepei i 0h& vahe sui 0sé i, s€he vahe séhe
asivahe reseve.

Mbahecuasa supi eté vahe

13 Acoi oimese pe pdhuve yaracua vahe,
oyapisaca vahe, tomboyecua catu giieco catuprisa,
gleco mbegliesa avei ombahecua tuprisa pipe.
14 Oimese rumo pe pihave pe poroamotaréhisa
mbahe pota raisa pipe, iyavei peyeupe nara
téi mbahe peseca, ahese ndiyai peyemboviha
tupri téi ‘che yaracua vahe aico’ pe yapave.
Esepia, peremira téira supi eté vahe mbahe
rese. 15 Eglie ehi eté evocoi nungar aracuasa
ndahei Tiipa suindar. Ahe rumo co ivi pipendar
téi vahe, ava pihafiemofieta sui t& o0sé vahe
iyavei caruguar suindar téi avei. 16 Esepia,
poroamotaréhisa yande mbahe pota raisa pipe

yarecose iyavei yaipotase mbahe yandeyeupe
nara té&i, ichui osé fiehepoepisa iyavei opacatu
mbahe t&i. 17 Acoi vireco vahe rumo Tiipa
suindar aracuasa, ahe vireco itera opacatu ava
rovaque gieco maranehisa iyavei secoira giieco
mbegiiesa pipe. Ahe ndaseco asii chiaveira. Iyavei
oyemoingatu voi vahe, ahe oporoparaisuereco
vahe, nomboyoaviratii vahe guecocuer.  Ahe
ipihafiemofietasa fiepei reseve vahe iyavei oyapo
tupri vahe mbahe. 18 Iyavei acoi oseca vahe
mbahe tupri yepi, oipisi itera opiha pipe teco ivisa.

4

Co ivi pipendar mbahe raisusa

1 ¢Que sui piha ou vavasa iyavei fiehepoepi-episa
pe pdhuve? Ahe ou pe mbahe pota raisa sui
pereco vahe pe pihafiemorietasa pipe. 2 Pe peipota
rai mbahe. Ipare rumo ndapeicatui sereco agua.
Evocoiyase peporoyuca pe mbahe pota raisa pipe.
Ndiyai eté rumo péu sereco dgua. Ipipe sui pey-
eecodha, pevava avei no. Ndapeyosui eté rumo
mbahe pe remimbotar. Esepia, ndapeporan-
dui Tiipa upe. 3 Acoi peporanduse rumo sese,
ndapeipisii. Esepia, peporandu rai téi, peipota
pe yemboviha agua rese nara téi. 4 jPe mbia,
peyavi vahe pe recocuer! ¢Ndapeicuai vo acoi
ava Tlpa cuaparéhi mboripar téi yuvirecoi vahe,
ahe Tiipa amotar&himbar yuvirecoi? Egiie ehi
eté acoi oipota vahe co ivi pipendar mbahe-
mbahe téi pipe glieco dgua, ahe oyeapo Tiipa amo-
taréhimbar. 5 Supi eté Tiipa Nehengagiier aipo ehi:
“Tlipa osaisu guecatéhisa pipe o Espiritu omondo

vahe yande piha pipe” ehi. 6 Ahe rumo yande
pitivii catu oporoaisusa pipe. Esepia, icuachiapri
aracahendar pipe aipo ehi: “Tlipa oyamotaréhi
ava oyeecomboivate ai vahe. Oipitivii rumo seco
mbegle vahe saisusave” ehi. 7 Sese pemboyeroya
catu Tlpa. Peyemoviracua caruguar remimbo-
tar apoéhi agua. Ahese ahe oyepepira pe sui.
8 Peyemboya Tiipa rese, ahe evocoiyase oyem-
boyara pe rese. Pe, angaipa viyar, jpeflemoatiro
mbahe peyapo vahe sui!l jlyavei pemoatiro pe
pihafiemofietasa fiuvirio pereco vahe sui! 9 Tatasi
Péu, tapeyaseho, perorivete iri eme, pemboasi pe
angaipa pe yembovihar€hisave! 10 Pefienopiha Yar
rovai imboyeroyasa pipe. Ahe evocoiyase pe reco
mboivatera.

Peroiro eme pe mboetasa

11 Che rivireta, ani chira pefieche mara peye-
upe. Acoi ofiehe rai vahe iyavei viroiro vahe
ambuae Jesus reroyasar, ahe ofiehe rai téi aveira
mborocuaita rese seroirosave. Egiie peyese, evo-
colyase seroyaéhisa pipe peyemboivate catura
mborocuaita sui vifia. 12 Oime rumo fepeifio
ité ombou vahe mborocuaita yandeu iyavei opo-
randu vahe yande recocuer rese. Ahe glerafio
avei oicatu oporopisiro iyavei oporomocafii dgua
no. Evocoiyase pe, indiyai pe cotindar reroiro dgua
péu!

Ndayaicuai mbahe oime vaherd yandeu ayihive
13 Pesendu pe aipo peye vahe: “Ciliritei, anise
ayihive yasora que tecuave, anise que tecua gua-
suve revo. Aheve yaicora fiepei araviter yande

poraviqui dgua. Ahese yamogana catura guare-
pochi” aipo peye vahe. 14 {Ndapeicuai rumo mbahe
oime vaherd pé&u ayihive! ¢Mara ehi piha yande
recocuer? Ahe inungar ivichi oyecua raimi téi
vahe, ipare opafio ocafii. 15 Iyacatu aipo pey-
era vifia: “Oipotase yande Yar yande reco dgua,
yayapora co nungar mbahe, que ambuae mbahe”
peyera yepi. 16 Pe rumo pefiehefio pe yemboivate
aisa pipe mbahe pe rembiapora rese. Opacatu
evocoi nungar mbahe rumo naporai. 17 Esepia,
acoioicua vahe mbahe tupri apo dgua, ipare rumo
ndoyapoi eté, ahe oyapo angaipa.

S

Imbahe eta vahe paraisusa resendar

1 iPe mbahe yar, pesendu co: peyaseho iyavei
perdse! Esepia, peiporarara mbahe té&i peico.
2 Opacatu pe mbahe eta ocafii téi vahera. Esepia,
pe mbahe pe reco ati vahe opa ituyu. Iyavei pe
turucuar yayi vahe opa avei ohu sasoi. 3 Pe oro, pe
guarepochi opa opochi ati-ati no. Ahe niha pe re-
codha dgua, omboyecua vahe mbahe téi péu. Iyavei
pe mbahe pota raisa ndoyavii pe roho ocai vahe
vireco. Esepia, pemonuha guasu téi mbahe pereco
ati vahe sereco co ari ipa vahe pipe. 4 Peyapisaca,
acoioipoho vahe mbahe péunara yuvireco, chupe
ndapemboepii eté. Sese sdsé téi yuvireco. Ahe
rumo yande Yar ipiratd vahe, ivate catu vahe
oicua. 5 Co ivi pipe téi pe peyeecomoendiyai pe-
ico iyavei peyemboviha co ivi pipendar mbahe
rese inungar guaca imonguirapri yuca agua. Ipipe

peyemoingatu pe cafii dgua. © Pe fiehe pipe pe-
mombaraisu ava ndoyapoi vahe mbahe yuvireco;
yepe, “Mara” ndehi yuvireco péu vifia, pe rumo
peyucario.

Nemosasa iyavei yeroquisa resendar

7 Che rivireta, pefiemosafio yande Yar yevi iri
dgua rese. Inungar ava omaheti vahe oséro rane
glemiti poho &gua. Esepia, ahe osdro yipindar
oqui vahe iyavei ipa oqui vahe mbahe miti aviye
dgua. 8 Pe avei pefiemosafio, peyemongueréhi catu.
Esepia, cOimi eté yande Yar yevi agua cute.

9 Iyavei che rivireta, pefiemoiroi rene peyeupe.
Evocoiyase Tlpa ndoporandui chira co mbahe
rese péu. Esepia, mborerecuar guasu iva pen-
dar oyemoingatu voi ohd yandeu porandu agua.
10 Che rivireta, peico catu inungar Tiipa fiehe
mombehusar aracahendar yuvirecoi vahe. Ahe
ofiemosafio mbahe rasicuer upe yande Yar rer pipe
ofiehe dgua yuvireco. 11 Yande rumo yaicua so-
vasapri ava ofiemosa vahe mbahe rasicuer upe
yuvireco. Pesendu niha pe acoi mbia Job serer
vahe fiemosasa. Ipare peicua avei mbahe aviye
vahe yande Yar oyapo chupe. Yande Yar niha
oporoparaisuereco vahe.

12 Cherivireta, peyapisaca tupri catu co che fiehe
rese. Pe fiehe dgua ndapeiporui chietera que iva
rer iyavei que ambuae mbahe pe fiehe reroya uca
dgua. Iyacatu rumo, “Supi eté” peyese, supifio
itera; “Ani” peyese, ani chifio itera Tiipa poronu-
pasa pisiéhi dgua.

13 Aviyeteramo que pe pdhu pendar iparaisura
oico; toyeroqui. Aviyeteramo oimera que sorivete

vahe oico; ahe tosapucai Tilipa upe. 14 Aviyeteramo
que ava imbaheasira oico, tofiehe evocoiyase Jesus
reroyasar rarosar upe. Ahe tomondo aceite yande
Yar rer pipe yuvireco sese. Ipare toviroyeroqui
yuvireco. 15 Acoi oyeroquise oyeroyasa pipe
sese yuvireco, imbaheasi vahe evocoiyase ocuer-
ara; yande Yar avei omopuhara. Acoi angaipa
virecose, oime aveira fierosa chupe. 16 Sese pe-
mombehu pe angaipa peyeupe, peyeroqui avei
peyese pe yemboguera tupri uca dgua. Ava aviye
vahe oyeroquise oqueréhisave opacatu guecocuer
pipe, ahe iyeroquisa ipiratd ité. 17 Acoi Tlipa fiehe
mombehusar Elias yande nungar avei. Ahe opo-
randu oyeroquisa pipe Tlipa upe, “Toqui eme” ehi.
Aipo ehise, ndoquii eté ivi harive mbosapi araviter
imombitesa rupi. 18 Ipare oyeroqui iri, ahese oqui
iyavei mbahe miti iha iri.

19 Che rivireta, acoi oimese oyahuva vahe supi
eté vahe sui pe pdhuve, ipare ambuae viroyevise
Jesus upe, 20 tapeicua pe acoi viroyevi vahe an-
gaipa viyar secocuerai sui, oipisiro ihd imano
rdgler sui. Iyavei omoime fierosa tuvichd vahe
yangaipa upe. Aipo rupive.

